
Min d a  Pe n g a r a n g

Tiga Persidangan dan
Pameran Antarabangsa

Oleh KKR
Kementerian Kerja Raya (KKR) dengan kerjasama agensi dibawahnya 
telah berjaya menganjurkan tiga Persidangan dan Pameran  
Antarabangsa di Malaysia pada bulan September 2013. Sidang Redaksi 
Buletin KKR mengucapkan tahniah dan penghargaankepada ketiga – 
tiga urusetia kerana dapat menganjurkanpersidangan dan pameran 
antarabangsa tersebut dengan jayanya.

Seterusnya, Lembaga Pembangunan Industri Pembinaan
Malaysia (CIDB) pula telah menganjurkan Persidangan dan Pameran Rail
Business Asia 2013 pada 10 – 12 September 2013 di
Pusat Konvensyen Kuala Lumpur (KLCC), Kuala Lumpur. 

CIDB juga telah mengadakan Persidangan International Sustainable
Infrastructure and Build Environment Conference and Pameran
Ecobuild Southeast Asia 2013 pada 17 – 19 September 2013 
di Pusat Dagangan Dunia Putra  (PWTC), Kuala Lumpur.

Ketiga-tiga persidangan dan pameran tersebut telah
dihadiri oleh peserta dari dalam dan luar negara. Ciptaan serta
inovasi baru telah diperkenalkan melalui pameran masing- masing. 

Dengan penganjuran persidangan dan pameran seperti itu, KKR
serta agensi dibawahnya telah membuktikan bahawa mereka boleh
bekerjasama dengan kementerian serta agensi lain dengan baik. 
Hubungan erat seperti inidiperlukan untuk menjayakan sesuatu
program.

-Pe n g a r a n g-

Pertama, Lembaga Lebuhraya Malaysia (LLM) dengan kerjasama
syarikat-syarikat konsesi lebuhraya telah mengadakan Persidangan
International Expressways Conference and Exhibition (PIECE) 2013 
pada 9 hingga 11 September di Pusat Konvensyen Antarabangsa
PERSADA, Johor Bahru, Johor.

Kakitangan KKR serta agensi dibawahnya perlulah menggunakan
peluang yang wujud ini dengan baik. Peluang untuk melawat
pameran yang disediakan dapat meningkatkan serta menambah ilmu 
pengetahuan warga dalam bidang yang mereka libati. 

Persidangan dan Pameran Industri Rel Asia 2013

KUALA LUMPUR, 10 September – Persidangan dan 
Pameran Industri Rel Asia 2013 (Rail Business Asia 
2013) merupakan acara industri rel bersepadu
bertaraf antarabangsa yang dianjurkan dengan
kerjasama Suruhanjaya Pengangkutan Awam Darat 
(SPAD), Lembaga Pembangunan Industri Pembinaan 

Persidangan yang berlangsung selama tiga hari di
Pusat Konvensyen Kuala Lumpur ini telah
dirasmikan oleh Perdana Menteri, YAB Dato’ Sri Mohd 
Najib Tun Abdul Razak  hari ini.  Sebanyak 30 exhibitor dari
dalam dan luar negara seperti Perancis, Jerman, 
Sepanyol dan Republik Korea terlibat berkongsi ilmu 
industri rel dan 16 kertas kerja dibentangkan oleh
pakar-pakar dalam bidang rel dari dalam dan luar 
Negara.

Turut hadir pada majlis perasmian ialah Menteri
Kerja Raya, YB Datuk Fadillah Yusof, Ketua Setiausaha 
Kementerian, YBhg. Datuk Himmat Singh, Pengerusi 
CIDB, YBhg. Datuk Ir. Hamzah Hasan dan YBhg. Tan 
Sri Syed Hamid bin Syed Jaafar Albar, pengerusi SPAD.

PIECE 2013 Himpun Pakar Industri Lebuh Raya 
Serata Dunia

JOHOR BAHRU, 9 September - Persidangan
Lebuhraya dan Pameran Antarabangsa
PSKLM (PIECE 2013) telah menghimpunkanpakar-
pakar industri lebuh raya dari seluruh dunia di Pusat
Konvensyen Antarabangsa Persada Johor, Johor
Bahru bermula hari ini sehingga 11 September 2013.

Persidangan antarabangsa yang berlangsung
selama tiga hari ini merupakan anjuran Persatuan 
Syarikat Konsesi Lebuhraya Malaysia (PSKLM) dan 
turut mendapat sokongan Kementerian Kerja Raya 
Malaysia dan Lembaga Lebuhraya Malaysia (LLM). 
Persidangan yang bertemakan ‘21st Century 
Expressways: Driving the Future’ ini menjadi
pentas membincangkan pelbagai isu dan idea tentang
operasi lebuh raya, pembiayaan, penyelenggaraan, 
sistem tol, keselamatan jalan raya, pengangkutan 
dan perkembangan terkini teknologi hijau bagi
infrastruktur jalan raya.

Menurut Yang DiPertua PSKLM yang juga Pengerusi 
Jawatankuasa Penganjur PIECE 2013, Dato’ Noorizah 
Hj Abd Hamid, PIECE 2013 disertai oleh kira-kira 
500 delegasi dari serata dunia yang terdiri daripada
syarikat konsesi, jurutera, kontraktor, perunding, 
pembuat polisi, pentadbir, pihak bank dan lain-
lain. Ia termasuklah delegasi luar negara seperti
Indonesia, India, Afrika, Jepun, Australia,
New Zealand, Amerika Syarikat dan Eropah.

PIECE 2013 akan terdiri daripada 28 sesi
pembentangan, dialog dan bengkel di mana para
delegasi berpeluang berbincang dengan lebih
daripada 100 pakar-pakar lebuh raya dari seluruh 
dunia. Empat fokus utama pada PIECE 2013 adalah 
Polisi dan Pembiayaan, Pengurusan Aset, Teknologi 
Hijau dan Alam Sekitar dan Keselamatan Jalan Raya.

Majlis pelancaran PIECE 2013 telah disempurnakan 
oleh Menteri Kerja Raya Malaysia, YB DatukFadillah 
Mohd Yusof manakala majlis penutupannya pula 
telah disempurnakan oleh YB Datuk Rosnah Abdul 
Rashid Shirlin, Timbalan Menteri Kerja Raya pada 
keesokan harinya. 

Pelancaran Rakan Ronda sempena Kempen 
Keselamatan Jalan Raya KKR
KUALA LUMPUR, 1 Ogos – Menteri Kerja Raya, YB Datuk Fadillah Yusof telah melancarkan pasukan Rakan 
Ronda sempena Kempen Keselamatan Jalan Raya Peringkat Kementerian Kerja Raya (KKR) bertempat di
Persada PLUS, Persimpangan bertingkat Subang, Lebuhraya NKVE, hari ini.

Matlamat utama pengwujudan Rakan Ronda ini adalah untuk memupuk sikap bertanggungjawab
terhadap keselamatan diri sendiri serta pengguna jalan raya dan lebuh raya di samping menyampaikan
maklumat-maklumat trafik seperti kesesakan luar jangka, kemalangan dan kerosakan kenderaan. Rakan
Ronda juga boleh mengemukakan aduan berkaitan perkhidmatan di jalan raya dan lebuh raya 

Semua pengguna boleh menghubungi Pusat Pengurusan Trafik, Lembaga Lebuhraya Malaysia, di talian
1-800-88-7752 dan melalui media sosial Facebook, www.facebook.com/rakanrondalebuhraya, Twitter, 
www.twitter.com/LLMinfotrafik , emel , LLMTMC@llm.gov.my  atau talian 1MOCC, 03-8000 8000. Pusat
Pengurusan Trafik LLM ini akan beroperasi  24 jam setiap hari, sepanjang tempoh Ops Selamat.

KUALA LUMPUR, 2 Ogos – Majlis Pelancaran
Kempen Keselamatan Jalan Raya Peringkat
Kebangsaan sempena Musim Perayaan Hari Raya
Aidilfitri 2013 telah diadakan di hadapan Bangunan
Perbadanan Putrajaya hari ini.  Majlis anjuran
bersama JPJ, JKJR dan Perbadanan Putrajaya 
ini mendapat kerjasama daripada Kementerian
Pertahanan Malaysia (MINDEF), Kementerian 
Wilayah persekutuan Malaysia (KWP) Kementerian 
Pengangkutan, Kementerian Dalam Negeri dan
Kementerian Kerja Raya (KKR).

Tetamu kehormat majlis ini ialah YB Dato’ Seri
Hishamuddin Tun Hussein, Menteri
Pengangkutan Malaysia, YB Datuk Fadillah Yusof, 
Menteri Kerja Raya, YB Datuk Dr Wan Junaidi 
Tunku Jaafar, Timbalan Menteri Dalam Negeri,  YB
Senator Dato’ Dr. Loga Bala Mohan, Timbalan
Menteri Wilayah Persekutuan Putrajaya, YB Tan 
Sri Aseh Che Mat, Presiden Perbadanan Putrajaya,  
Ketua Pengarah JPJ YBhg. Dato’ Ismail dan Ahmad 
dan Ketua Pengarah Jabatan Keselamatan Jalan Raya 
YBhg. Datuk Dr Tam Weng Wah.

Pelancaran Kempen Keselamatan Jalan Raya
Peringkat Kebangsaan

KUALA LUMPUR, 29 Ogos – Majlis Sambutan Hari Raya Aidilfitri Kementerian Kerja Raya (KKR) bersama 
YB Menteri Kerja Raya telah diadakan di Dewan Tan Sri Mahfoz Khalid hari ini.  Pada majlis ini seramai 40 
orang anak yatim dari Pusat Jagaan Lambaian Kasih, Damansara telah dirai dan sumbangan derma telah 
disampaikan oleh YB Datuk Fadillah Yusof bersama-sama YBhg. Datuk Himmat Singh, Ketua Setiausaha 
Kementerian.  

YB Menteri dan isteri telah beramah mesra dengan para tetamu yang hadir selain melawat taska yang 
menempatkan anak-anak warga KKR.  Turut memeriahkan majlis ialah persembahan daripada artis seperti 
Bob AF, Zarina AF serta kemunculan Zizan Raja Lawak.  

Majlis Sambutan Hari Raya 

Majlis menandatangani
MoU CIDB
KUALA LUMPUR, 1 Ogos – Lembaga
Pembangunan Industri Pembinaan Malaysia (CIDB) 
dan anak syarikatnya telah menandatangani
Memorandum Persefahaman (MoU) dengan tiga 
syarikat multinasional bagi latihan kemahiran
kepada belia dan juga personel binaan. 
Syarikat tersebut adalah Monier, pengeluar jubin
bumbung, Akzo Nobel, pengeluar cat ICI Dulux dan
GroupAssociated,pengeluar penghawa dingin York.  

Pada majlis ini, CIDB turut menandatangani MoU 
bersama dua Agensi Berkaitan Kerajaan iaitu 
Unit Peneraju Agenda Bumiputera (TERAJU) dan
Perbadanan Hal Ehwal Bekas Angkatan Tentera
(PERHEBAT) bertujuan menarik minat graduan
lepasan universiti dan pesara tentera menceburi
serta meningkatkan kemahiran dalam industri 
pembinaan. Upacara ini disaksikan oleh Menteri
Kerja Raya, YB Datuk Fadillah Yusof, YBhg. Datuk
Himmat Singh, Ketua Setiausaha Kementerian 
dan YBhg. Datuk Hamzah Hasan, Pengerusi CIDB.

YB Menteri Kerja Raya
melawat ABM Tengah dan CREAM
KUALA LUMPUR, 25 Julai – Menteri Kerja Raya, YB Datuk Fadillah Yusof telah melakukan lawatan kerja ke 
Akademi Binaan Malaysia (ABM) Wilayah Tengah dan Construction Research Institute of Malaysia (CREAM), 
Jalan Chan Sow Lin, Kuala Lumpur hari ini.  ABM merupakan pusat latihan kemahiran binaan di bawah
Lembaga Pembangunan Industri Pembinaan (CIDB) manakala CREAM pula berperanan selaku pusat
penyelidikan (R&D) utama negara khusus dalam industri pembinaan ke arah menggiatkan aktiviti R&D untuk 
Sistem Binaan Berindustri (IBS).  Turut serta dalam lawatan ini ialah Pengerusi CIDB, YBhg. Datuk Ir. Hamzah 
Hasan, Ketua Pegawai Eksekutif CIDB, YBhg. Dato’ Sri Prof. Ir. Dr. Judin Abd. Karim dan pegawai kanan KKR.

Kunjungan Hormat YAB Menteri Besar Perak 
kepada YB Menteri Kerja Raya 
KUALA LUMPUR, 30 Julai - YAB Dato’ Seri Di Raja 
Dr. Zambry bin Abd. Kadir, Menteri Besar Perak
bersama-sama 13 orang Exco dan Pegawai Kanan 
Kerajaan Negeri telah mengadakan kunjungan
hormat kepada Menteri Kerja Raya, YB Datuk 
Fadillah Yusof bertempat di Bilik Tanjung, Kompleks 
Kerja Raya hari ini.

Tujuan kunjungan hormat ini adalah bagi
membincangkan beberapa projek pembangunan di 
Negeri Perak yang berkaitan Kementerian Kerja Raya, 
antaranya projek menaiktaraf Jalan Persekutuan FT60 
Segari ke Changkat Jering dan projek menaiktaraf 
Laluan FT147 dari Alor Pongsu Ke Bagan Serai, Kerian.

Turut hadir pada acara ini ialah Timbalan
Menteri Kerja Raya, YB. Datuk Rosnah Abdul Rashid
Shirlin, Ketua Setiausaha Kementerian Kerja 
Raya, YBhg. Datuk Himmat Singh, Ketua Pengarah
Agensi dan Jabatan, serta para pegawai kanan KKR.

KUALA LUMPUR, 30 Julai – Pejabat Menteri Kerja 
Raya Malaysia telah menerima kunjungan hormat 
daripada YAB Datuk Wira Ir. Haji Idris bin Haji Haron, 
Ketua Menteri Melaka hari ini. Ketibaan YAB Ketua 
Menteri Melaka telah disambut YB Datuk Fadillah
Yusof di pejabatnya. Ini merupakan kunjungan
pertama beliau ke Kompleks Kerja Raya sejak
dilantik menjadi Ketua Menteri Melaka pada 7 Mei 2013.  

Kunjungan Hormat YAB Ketua Menteri Melaka 
kepada YB Menteri Kerja Raya 

Taklimat Lebuhraya Pan Borneo kepada
Media Sabah

KOTA KINABALU, 16 Ogos – Timbalan Menteri Kerja Raya, YB Datuk Rosnah Haji Abdul Rashid Shirlin,
telah mengadakan satu taklimat berhubung Lebuhraya Pan Borneo kepada para media dari negeri Sabah.  Ini
bertujuan memberi penjelasan dengan lebih mendalam dan terperinci berhubung Lebuhraya ini selain
menjawab persoalan yang diutarakan oleh para media sewaktu sesi soal jawab.

Turut menyampaikan taklimat ialah Encik Mohammad Azlan Mon Jamaluddin, Ketua Penolong
Setiausaha, Bahagian Pembangunan dan Penswastaan, dan Ir. Ali Ahmad Hamid, Ketua Penolong
Pengarah Cawangan Lebuhraya JKR Sabah.  Seramai 30 orang ahli media telah hadir mendengar taklimat ini.

KUALA LUMPUR, 1 Ogos - Sesi perjumpaan ini
merupakan salah satu program yang
diadakan oleh Kementerian Kerja Raya (KKR) dalam
mewujudkan hubungan harmoni di antara pihak
pengurusan Kementerian dan warga KKR serta bagi 
mencari titik pertemuan terbaik untuk mendapatkan 
kesepakatan dalam melaksanakan tugas seharian. 
Sesi ini juga dilihat sebagai satu medan bagi pihak 
Pengurusan Tertinggi untuk menyampaikan amanat 
dan halatuju Kementerian supaya lebih difahami 
oleh warga KKR.  Ia juga menjadi ruang untuk staf
sokongan 1 di Kementerian ini membincangkan
mengenai isu-isu berkaitan perkhidmatan serta
kebajikan mereka.

Sesi perjumpaan ini telah dihadiri seramai 255 
orang kakitangan Staf Sokongan 1 (Gred 17 - 40) dan
telah diadakan di Bilik Tanjung, Kompleks Kerja Raya. 
YABrs. Encik Saarani bin Dollah, Timbalan Ketua
Setiausaha (Operasi) mengucapkan ribuan
terima kasih kepada staf yang hadir bagi sesi
perjumpaan bersama beliau. Menurut beliau
program ini akan diteruskan dari semasa ke semasa.

Sesi Perjumpaan
bersama Staf 
Sokongan 1 KKR

World Skills
Competition 2013
DI LEIPZIG, JERMAN
LEIPZIG, 4 Julai - Tahun 2013 adalah merupakan
tahun yang ke-10 bagi kontinjen Malaysia
menyertai Pertandingan Kemahiran Dunia (WSC). 
Pertandingan ini telah diadakan pada  4 -7 Julai 
2013 bertempat di Messeglande, Leipzig, Jerman.  

Pada WSC Ke-42 baru-baru ini kontinjen Malaysia 
yang diketuai YB Dato’ Ismail Bin Abdul Mutalib,
Timbalan Menteri Sumber Manusia telah
menyertai 14 bidang kemahiran dengan enam bidang
kemahiran adalah dibawah seliaan Kementerian
Kerja Raya (KKR) iaitu welding, electrical
installations, refrigeration and air conditioning,
mechanical engineering design CAD, plumbing and 
heating dan wall and floor tiling. Seramai empat
peserta daripada bidang welding, electrical
installations, refrigeration & air conditioning dan 
plumbing & heating telah berjaya meraih pingat
medallion of excellence bagi kontinjen Malaysia.

Dari segi Purata Markah Keseluruhan,  di WSC Ke-42 
ini Malaysia telah berjaya memperbaiki kedudukan 
dengan menduduki tempat ke 24 daripada 52 negara 
yang bertanding berbanding edisi  WSC Ke-41 dahulu 
iaitu tempat ke 26 dari 48 negara.

WSC adalah pertandingan kemahiran peringkat
tertinggi yang diadakan secara dwi-tahunan 
bagi mengiktiraf belia yang berkemahiran dalam 
pelbagai bidang kemahiran. Dahulunya WSC dikenali 
sebagai The International Youth Skills Olympic (IYSO) 
dan mula diadakan pada tahun 1946 di Sepanyol. 
Malaysia telah diterima sebagai ahli dalam 
The International Vocational Training
Organisation (IVTO) (kemudiannya dikenali sebagai 
WorldSkills International) bermula tahun 1993.

Seminar
Penjanaan
IBS Bumiputera
SHAH ALAM, 4 Julai – Bahagian Pembangunan
Usahawan, Kementerian Kerja Raya (KKR) dengan
kerjasama CIDB telah menganjurkan Seminar
Sehari bertajuk Seminar Penjanaan IBS Bumiputera.

Tujuan seminar ini adalah untuk memberi
pendedahan mengenai dasar Pembinaan IBS dan
peluang – peluang yang ada bagi Usahawan
Bumiputera dalam industri IBS.  

Seramai 325 orang peserta yang terdiri daripada
kontraktor, pemasang, pengilang IBS Bumiputera dari 
Selangor, Wilayah Persekutuan Kuala Lumpur dan 
Perak ( Zon Tengah ) telah menghadiri seminar ini.

Seminar yang sama juga telah diadakan di Zon 
Utara (melibatkan peserta dari Perlis Pulau Pinang 
dan Kedah) , Zon Timur ( Terengganu, Kelantan dan 
 Pahang) serta Zon Selatan ( Melaka, Negeri
Sembilan dan Johor) pada bulan Jun 2013 yang lalu.

Keempat – empat seminar ini telah melibatkan
seramai lebih kurang 1300 orang  usahawan
Bumiputera.


